
Deshmoret Nazari, Gjervasi, Protasi, Kelsi

s

E enjte, 14 tetor 2021 - Shenjtori i dités.
Déshmorét Nazari, Gjervasi, Protasi, Kelsi. Kozmai i Majumasé, poeti.
- Déshmorét Nazari, Gjervasi, Protasi, Kelsi -

Shén Nazari jetoi nén mbretérimin e perandorit Neron (rreth viteve 54 dhe 68) né
njé familje té pasur e fisnike t& Romés. Babai i tij Afrikani dhe néna Perpetua ishin
kthyer né besim nga apostulli i shenjté Petro. Nazari u pagézua nga pasuesi i
apostull Petros né fronin episkopal, nga shén Lini. Kur arriti né moshén 20-vjecare,
pérshkoi téré gytetet e Italisé qé té pérhapte Lajmin e Miré. Solli né besén e vérteté
shume pagané dhe i pagézoi.

Dhjeté vjet mé voné, ndérsa kalonte né qytetin e Piacencés, njohu shén Gjervasin
dhe shén Protasin, té cilét i kishte burgosur geveritari Anulinus, ndérkohé gé pér ta,
fama si cudibérés dhe apostuj té guximshém té Krishtit, ishte pérhapur né téré
Italiné. Puthén njéri-tjetrin me njé puthje té shenjté dhe u pérgatitén sé bashku pér
martirizim.

Kur geveritari mori vesh se Nazari ishte né até qytet, urdhéroi ta rrihnin dhe ta
débonin nga qyteti. Shenjti u nis pér né Gali. Arriti né qytetin Simiez. Atje u



mblodhén shumé njeréz rreth tij, madje njé grua u afrua me fémijén e saj tre vjec
dhe e la né kémbét e tij duke i thirrur: “Merre me vete kété fémijé. Le té té ndjeké
atje ku té shkosh, gé té gjykohet i denjé pér t'u shfaqur prané fronit té Krishtit”.
Nazari e mori me vete, e pagézoi me emrin Kelsi dhe té dy u nisén pér shpalljen e
ungjillit né gytete té tjera té Galisé.

Kur u kapén nga guvernatori Dinobaus, Nazarit iu desh t'u pérgjigjej pyetjeve mbi
identitetin e tij dhe té femijés, ndaj tha: “Jam romak nga origjina, por i krishteré
dhe adhuroj té Kryqézuarin”. Magjistrati mizor e rrémbeu fémijén dhe e rrahu pa
piké méshire. Por fémija belbézoi dhe tha kéto fjalé té mencura: “Peréndia gé
adhuroj do té té gjykojé pér kéte, o gjykatés i padrejté”. Nazari dhe Kelsi shpétuan
nga mbéshtetja e gruas sé guvernatorit, e cila kishte pasur njé vizion té tmerrshém
né lidhje me ta.

Mé voné u nisén pér né Trevé, shpallén Krishtin dhe i hodhén poshté idhujt. Pérséri
i zuné robér, i cuan né Romé me urdhér té perandorit Neron, atje i morén né pyetje
dhe i hodhén né ligen. Edhe prej andej shpétuan dhe mundén té vazhdonin
misionin e tyre qytet mé qytet derisa arritén né Milano. Atje gjetén Gjervasin dhe
Protasin, té cilét pérgatiteshin té pérballeshin me provén e fundit, me martirizimin.
Té gjithé ishin mbushur me gézimin e takimit me Zotin, duke u kunguar (duke
marré pjesé) me pésimin e Tij. Megjithése ishte i vogél, Kelsi nuk ishte mé pak gati
se té tjerét pér té duruar mundimet pér dashuriné e Krishtit.

Qé té katért ecén drejt vendit té ekzekutimit dhe fytyrat u shndrisnin, sikur shkonin
pér gosti. Ua prené kokat. Kelsi ishte 9 vje¢c e 7 muaj kur ia prené kokén. Lipsanet e
tyre té shenjta u gjetén gjaté qeverisjes sé perandorit Theodhos (379-395) nga
shén Ambrozi, dhe kryejné shumeé mrekulli né qytetin e Milanos, ku edhe nderohen.

